
 

 
 

 

Expediente 2025065598 
Asunto Solicitude de acceso a información pública por parte do secretario da Sección Sindical 

de CCOO na Deputación de Pontevedra 
Trámite Resolución presidencial de acceso parcial a información pública 

 
 
O deputado delegado de Administración Xeral, en virtude das competencias delegadas pola 
Presidencia en materia de Transparencia, dita a seguinte RESOLUCIÓN: 
 
Con data 30 de setembro de 2025 , en representación da Sección Sindical 
do Sindicato Nacional de Comisiones Obreras de Galicia na Deputación de Pontevedra, presentou 
unha solicitude de acceso a información pública, con , co seguinte alcance: 

 
“Solicito: copia do Catálogo de Postos actualizado, con mención expresa das condicións retributivas 
(desglose de factores específicos, incluídos os informes nos que se basan para valorar a peligrosidade, 
penosidade, especial dificultade técnica, incompatibilidade), categoría profesional, forma de provisión do 
posto e situación do mesmo (interinidades, adscripción, temporal, vacante,..) ordenado por centros, áreas 
ou unidades, categorías e niveis.” 

 
A Lei 19/2013, de 9 de decembro, de transparencia, acceso á información pública e bo goberno 
(LTAIBG) no seu artigo 12 establece que todas as persoas teñen dereito a acceder á información pú-
blica, nos termos previstos no artigo 105.b) da Constitución Española, recoñecendo así a titularidade 
do dereito de acceso a “todas as persoas” en termos similares aos expresados no citado artigo 105.b) 
da CE, que recoñece a “os cidadáns” o acceso aos arquivos e rexistros administrativos. 

 
Pola súa banda, a información pública, é definida no artigo 13 da mesma norma, como "os contidos 
ou documentos, calquera que sexa o seu formato ou soporte, que obren en poder dalgún dos suxeitos 
incluídos no ámbito de aplicación deste título e que fosen elaborados ou adquiridos no exercicio das 
súas funcións". Por tanto, a Lei define o obxecto dunha solicitude de acceso á información en relación 
a información que xa existe, por canto está en posesión do Organismo que recibe a solicitude, ben 
porque elaborouna ou ben porque a obtivo no exercicio das funcións e competencias que ten enco-
mendadas. 

 
Analizado o elemento obxectivo da solicitude pola Unidade Responsable de Transparencia resulta 
relevante precisar, con carácter previo, que o artigo 37.1.c) do Real Decreto Lexislativo 5/2015 
(TREBEP) establece que a negociación das plantillas e relacións de postos de traballo no ámbito da 
administración pública local é preceptiva na Mesa Xeral de Negociación -con intervención dos 
representantes dos traballadores-. Por tanto, o sindicato e o seu secretario formalmente designado 
están directamente afectados no procedemento administrativo de aprobación da plantilla/catálogo 
de persoal. 

 
 

Pode verificar a integridade deste documento no enderezo: https://sede.depo.gal
Código seguro de verificación 

Cabe sinalar que a documentación solicitada é obxecto de aprobación anual por imperativo legal 
(artigo 90.1 da Lei 7/1985) polo que dende esta Unidade entendemos que o elemento de información 
solicitado é o que está pendente de aprobación e polo tanto debe entenderse aínda en curso. 

 
Deste xeito, a Disposición Adicional 1ª da LTAIBG establece que «la normativa reguladora del 
correspondiente procedimiento administrativo será la aplicable al acceso por parte de quienes tengan la 
condición de interesados en un procedimiento administrativo en curso a los documentos que se integren 
en el mismo». Segundo a mencionada previsión, mentres o procedemento administrativo de que se 
trate se atope en curso-isto é, con posibilidade de exercer os recursos administrativos ordinarios-, o 
acceso á información e documentación rexerase polo disposto na normativa que resulte de aplicación 
a tal procedemento — neste caso, a regulación xeral da Lei 39/2015, do 1 de outubro, de 
Procedemento Administrativo Común (LPAC), en particular, o seu artigo 53.1. 

 
Desde a mencionada perspectiva, para que a previsión contida no primeiro apartado da Disposición 
adicional primeira desprace a aplicación da LTAIBG deben concorrer, acumulativamente, tres 
circunstancias: que o solicitante teña a condición de interesado, que a solicitude de acceso se formule 
en relación con información pertencente a un procedemento administrativo e que tal procedemento 
se encontre en curso. 

 
Respecto das dúas últimas cuestións, non hai dúbida que o procedemento ten carácter administrativo 
e que aínda está en curso, tal e como se indicou anteriormente. 

 
En canto á lexitimación, é preciso determinar se , que actúa en 
representación da Sección Sindical do Sindicato Nacional de Comisiones Obreras de Galicia na 
Deputación de Pontevedra, ten a consideración de persoa interesada no procedemento tanto polo 
carácter preceptivo da negociación na Mesa Xeral de Negociación da materia obxecto de solicitude 
como de conformidade co 4 da LPAC, onde se establece que teñen a consideración de interesados 
aqueles que promovan o procedemento como titulares de dereitos ou intereses lexítimos, individuais 
ou colectivos, así como quen, sen inicialo, poidan verse afectados pola resolución que nel se adopte, 
sempre que comparezan no expediente antes da súa resolución definitiva. Ademais, o apartado 
segundo do mesmo artigo recoñece ás organizacións representativas de intereses económicos e 
sociais, como os sindicatos, a titularidade de intereses lexítimos colectivos, nos termos establecidos 
pola lei. 
 
Polo tanto, o secretario dun sindicato ostenta lexítimamente a condición de interesado no expediente 
de aprobación do catálogo ou plantilla de persoal, en tanto que representante dos intereses colectivos 
dos traballadores afectados e negociador preceptivo conforme ao TREBEP. 

 
Unha vez determinada esta condición de interesado, o artigo 53.1.a) da LPAC, recoñece o dereito de 
acceso e copia dos expedientes aos interesados, limitado polos dereitos de terceiros ou o segredo 
amparado en normativa sectorial ou de protección de datos.   

 

Pode verificar a integridade deste documento no enderezo: https:/

A información solicitada contén datos relativos á situación profesional individual (interinidade, 
adscrición provisional, etc.) e percepción de determinados complementos (perigosidade, penosidade, 
etc). Estes datos teñen a condición de datos persoais, conforme ao artigo 4 do RGPD, que define como 
dato persoal “toda información sobre unha persoa física identificada ou identificable, en particular 
mediante un identificador como un nome, un número de identificación, datos de localización ou un 
ou varios elementos propios da súa identidade física, fisiolóxica, xenética, psíquica, económica, 
cultural ou social”. 

 
Así mesmo, o artigo 5 da LOPDGDD establece que os responsables e encargados do tratamento de 
datos, así como todas as persoas que interveñan en calquera fase deste, estarán suxeitas ao deber de 
confidencialidade respecto dos datos persoais tratados. 

 
O Tribunal Constitucional, na STC 292/2000, amplía esta protección aos datos persoais en xeral, 
incluíndo os relacionados coa retribución ou situación profesional dos empregados. 

 
Que estes datos afectan á intimidade profesional dos empregados públicos é unha consideración 
recollida na xurisprudencia do Tribunal Supremo (p. ex. Sentencia TS 160/2021,de 9 de febreiro, Rec. 
1229/2020). O TS interpreta que o dereito fundamental á protección de datos abarca calquera dato 
persoal no ámbito profesional, e non só os íntimos, estendéndose a toda a información que poida 
afectar dereitos, aínda que non sexan fundamentais. 

 
Tendo en conta isto, a xurisprudencia establece que a condición de representante sindical non habilita 
para el acceso indiscriminado a datos persoais identificables, debendo ponderarse sempre os dereitos 
de protección de datos e acceso a la información. Contempla así mesmo que o interese sindical non 
lexitima por si só o acceso masivo a datos persoais, a solicitude debe vincularse de modo directo e 
relevante a funcións sindicais recoñecidas e acreditarse tal necesidade, como queda recollido na 
Sentenza do Tribunal Supremo 915/2025.  
 
Aceptada a cobertura legal da información solicitada a dita sentenza establece que “el principio de 
proporcionalidad exige que esa información se pueda facilitar de forma respetuosa con el derecho 
fundamental a la protección de los datos personales de los funcionarios afectados, en la medida en que 
resulte técnicamente posible. Y esa posibilidad existe mediante la denominada "seudonimización” que 
segundo a definición do artigo 4 do RGPD por «seudonimización» debe entenderse "el tratamiento de 
datos personales de manera tal que ya no puedan atribuirse a un interesado sin utilizar información 
adicional, siempre que dicha información adicional figure por separado y esté sujeta a medidas técnicas 
y organizativas destinadas a garantizar que los datos personales no se atribuyan a una persona física 
identificada o identificable".” 
 
En consonancia co antedito, a Axencia Española de Protección de Datos contempla tanto na súa Guía 
básica de anonimización como na súa doutrina, en relación aos rexistros laborais, salariais e a todo tipo 
de publicación de datos estatísticos en materia de recursos humanos, que non está xustificado o 
tratamento nominativo de datos individuais salvo existencia de base xurídica clara, e que mesmo os 

Pode verificar a integridade deste documento no enderezo: 

datos agregados poden converterse en datos persoais se o colectivo é reducido pola posibilidade de 
re-identificación, insistindo na obrigación de aplicar medidas de anonimización e seguridade segundo 
o RGPD e LOPDGDD. 

 
Así mesmo, as resolucións do Consello de Transparencia e Bo Goberno (como a 605/2021 e CI/1/2015) 
na súa fundamentación doutrinal e práctica recollida por informes da FEMP e outros, esixen que a 
entrega de información en solicitudes similares realícese mediante cifras agregadas, estatísticas e 
disociadas co fin de garantir a protección de dos dereitos individuais das persoas empregadas 
públicas, e só excepcionalmente -por interese público prevalente en postos de especial 
responsabilidade, directivos ou de nivel 28 ou superior- admitir a entrega nominativa, sempre 
motivándoo expresamente. 

 
No presente caso, aínda que o documento non conteña nome e apelidos, existe risco de identificar 
aos afectados pola correlación da información de postos, áreas e servizos, especialmente se o 
número de empregados de cada servizo é reducido. Polo tanto, resulta unha obriga facilitar os datos 
de forma agregada por servizo ou área, evitando calquera referencia individualizadora a situación 
profesional, complemento específico ou adscrición concreta. 

 
Por tanto, a interpretación sistemática das normas e dos criterios administrativos e xurisprudenciais 
obriga a articular a entrega da información que conteña datos persoais dos empregados/as de xeito 
agregado conforme a aplicación dos principios de minimización, proporcionalidade e limitación da 
finalidade do tratamento previstos no RGPD e na LOPDGDD, así como na doutrina interpretativa das 
resolucións da AEPD e o CTBG. 
 
Con estes antecedentes, a Unidade Responsable de Transparencia púxose en contacto co Servizo de 
Recursos Humanos e Formación que, con data 30 de outubro de 2025, traslada a seguinte 
documentación: 

 Relación de Postos de Traballo (RPT 2026) 
 Relación de postos de persoal funcionario (FUN), co Complemento Específico desglosado 
 Relación de postos de persoal laboral (LAB), co Complemento Específico desglosado 
 Relación actual de postos ocupados en comisión de servizos 
 Relación actual de postos ocupados por funcionario interino con cargo a vacante 
 Relación actual de postos ocupados por laboral interino con cargo a vacante 

 
Por todo o exposto, a proposta da Unidade Responsable de Transparencia desta Deputación, e en 
atención ao disposto na Resolución Presidencial nº2025008021, do 3 outubro de 2025, de delegación 
das atribucións da Presidencia, 

RESOLVO 

PRIMEIRO.- ESTIMAR PARCIALMENTE a solicitude de acceso a información pública presentada por 
, en representación da Sección Sindical do Sindicato Nacional de 

Comisiones Obreras de Galicia na Deputación de Pontevedra, a través da posta a disposición da 

Pode verificar a integridade deste documento no enderezo: https://sede.dep

documentación remitida polo Servizo de Recursos Humanos e Formación, en aplicación do previsto 
no art. 53.1 a) da LPAC. 
 
A información é accesible a través do código de verificación:  sede electrónica 
da Deputación de Pontevedra, Servizos, Verificación de documentos ou a través do acceso directo á 
seguinte URL:  

A persoa solicitante que accede a esta información non poderá utilizada fóra do estrito ámbito da 
Administración nin para fins distintos dos da súa función representativa. En todo caso, e sen prexuízo 
do establecido na normativa protectora dos datos de carácter persoal, lembramos que a persoa 
solicitante ten un deber reforzado de gardar absoluta reserva sobre as informacións e circunstancias 
de que teñan constancia como consecuencia do seu acceso e velar pola custodia da documentación 
que se lle entregue, evitando a súa reprodución. 

SEGUNDO.- DENEGAR o acceso nominativo ou individualizado a datos persoais dos empregados/as 
públicos, en aplicación do artigo 15 da LTAIBG e da normativa de protección de datos. 

TERCEIRO.- Ordenar a publicación da presente resolución na sección de Transparencia accesible no 
portal web institucional www.depo.gal, unha vez anonimizados os datos de carácter persoal da persoa 
solicitante. 

 

En Pontevedra, na data da súa sinatura electrónica. 
 
Fronte a esta resolución, poderá interpoñerse unha reclamación ante o Comisión de Transparencia e Bo 
Goberno de Galicia, con carácter potestativo e previo á súa impugnación en vía contencioso-
administrativa, de acordo co establecido no artigo 24 da Lei 19/2013, do 9 de decembro. 
Todo iso sen prexuízo de que poida utilizar calquera outro recurso que estime conveniente. 

Pode verificar a integridade deste documento no enderezo: https://sede.depo.gal
Código seguro de verificación 

